
Təsviri sənət fənninin tədrisi metodikasında taksonomiyanın psixomotor sahəsinin tətbiqi

Xülasə. Təsviri sənət fənninin tədrisi metodikasında Blum taksonomiyasının tətbiqi mühümdür. 
Bu məqalədə taksonomiyanın psixomotor sahəsinin təsviri sənət fənninin tədrisində oynadığı rol təhlil 
edilmişdir.

Açar sözlər: Təsviri sənət, orta məktəb, taksonomiya, psixomotor, sahə

Abstract. The application of Bloom’s taxonomy is important in the teaching methodology of fine 
arts. In this article, the role played by the psychomotor field of taxonomy in the teaching of fine arts is 
analyzed.

Keywords: Fine arts, high school, taxonomy, psychomotor, area

Benjamin Blum öyrənmə nəzəriyyələri və təlim nəticələrinin inkişafına böyük töhfələr vermiş 
amerikalı psixoloqdur. O öyrənmə və idrak fəalliyətini 3 sahəyə ayıraraq və təsnifatını etmişdir:

1.İdraki sahə

2.Affektiv (emosional) sahə

3.Psixomotor sahə

Təsviri sənət fənninin tədrisi metodikasında taksonomiyanın psixomotor sahəsinin tətbiqi mühüm 
yer tutur. Şəkil çəkmək, plastilindən fiqurlar düzəltmək, applikasiya işləri hazırlamaq psixomotor 
taksonomiyaya nümunə ola bilər. 

Psixomotor taksonomiyanın aşağıdakı mərhələlərinin tətbiqi təsviri sənət fənninin tədrisini şagirdlərə 
maraqlı edir. 

1.İmitasitaya. Bu mərhələdə şagird təsviri sənət fənninin tədrisi metodikasında hərəkəti vizual olaraq 
müşahidə edir və sonra onu təqlid edir. Bu təqlidetmə kobud və qeyri-nümunəvi ola bilər və xüsusilə 
qeyd etmək lazımdır ki, bu fiziki inkişafda ilk mərhələdir.Şagird bu mərhələdə gördüyünü müşahidə edir. 
Təsviri sənət fənnində çoxlu termin və cərəyan adları şagirdlər tərəfindən deyilə bilmir, bu məqamda 

müəllim lövhəyə yazaraq şagird tərəfindən onu təkrarlamağı tapşırmalıdır. Aşağı sinif şagirdlərinə 
oriqami hazırlayarkən müəllim onları ətrafına yığaraq işin bütün prosesini başa salır və sonra şagirdlərə 
onu icra etdirməklə uğurlu imitasiya psixomotor taksonomiyanı tətbiq edə bilər.

 

İLL 1. Oriqami

2.Manipulyasiya. Bu mərhələdə şagird təsviri sənət fənninin tədrisi metodikasında vizual model və 
ya birbaşa müşahidə olmadan, yazılı və ya şifahi təlimatla hərəkətin mühüm fiziki icrası nəzərdə tutulur. 
Şagird manipulyasiyada təlimatla işi yerinə yetirir və görmədən oxuduğu iş əsasında işi icra edir. Təsviri 
sənət fənnində müəllim texnikaların nəzəriyyəsini oxuyaraq şagirdlərdən onu rəsm əsərləri üzərində icra 
etməyi tapşırmalıdır. Akvarel, quaş, yağlı boya və lessirovka texnikalarını müxtəlif janrlarda işlənilən 
əsərlərdə şagirdlər icra etməlidir. 

 

İLL 2. Lessirovka texnikası ilə icra edilmiş natürmort

3.Dəqiqlik. Təsviri sənət fənninin tədrisi metodikasında psixomotor taksonomiyanın bu mərhələsi 
yazılı təlimatlardan və ya vizual modeldən asılı olmadan, başqalarının köməyi və ya müdaxiləsi olmadan 
müəyyən təcrübə ilə hərəkətlərin müstəqil, dəqiq şəkildə yerinə yetirilməsini özündə birləşdirir. Hərəkəti 
yenidən icra edərək səhvləri minimuma endirmək nəzərdə tutulur. Bu mərhələdə daha da peşəkarlaşma, 
professionallaşma leymotivlik təşkil edir. Müəllim Van Qoq yaradıcılığının fərdi xüsusiyyətləri haqqında 

öyrəndiyi bilikləri şagirdlərə “Günəbaxan” əsəri üzərində tətbiq etməyi tapşıraraq bu mövzunu onların 
yaddaşında möhkəmlədə bilər. Dəqiqlik mərhələsində müəllim təsəvvürünə uyğun natürmort çəkməyi 
də xüsusilə ibtidai sinif şagirdlərinə tapşıraraq həm də bu janr barəsində həm nəzəri, həm təcrübi 
biliklərini inkişaf etdirə bilər. 

 

İLL 3. Vinsent Van Qoq “Günəbaxanlar” 

4. Artikulyasiya. Bu mərhələdə şagirdlər təsviri sənət fənninin tədrisi metodikasında ahəng və 
ardıcıllıqla bir neçə işi yerinə yetirir. Müxtəlif fəaliyyətləri birləşdirərək şagird eyni zamanda müvafiq 
ardıcıllıqla, dəqiqlik və sürətlə təsviri sənət üzrə tapşırıqları icra etməlidir. Bu mərhələdə şagird həmçinin 
bacarıq və ya məhsulu yeni vəziyyətlərə uyğunlaşdıraraq dəyişdirir. Kollaj haqqında şagirdlərə məlumat 
verdikdən sonra müəllim bu üsulu əyani şəkildə şagirdlərə icra etməyi tapşırmalıdır. Təsviri sənət 
fənnində mövzuları keçəndən sonra müəllim şagirdlərə video-çarx hazırlamağı tapşıraraq, fənnə qarşı 
maraq oyada bilər.

 

İLL 4. Kollaj 

5.Təbiiləşmə. Təsviri sənət fənninin tədrisi metodikasında bu psixomotor taksonomiya şagirdlərdə 
hərəkətləri avtomatik, intuitiv və ya avtomatikləşmiş şəkildə yerinə yetirmək qabiliyyətidir. Başqa 
sözlə desək, şagird bir və ya bir neçə bacarığı asanlıqla yerinə yetirərək, avtomatikləşdirlmiş formada 
icra edir. Bu mərhələdə bacarıq artıq vərdişə çevrilmiş olur. Şagirdlər psixomotor taksonomiya 
sahəsinin bu mərhələsində dizayn, ixtira etmək kimi mükəmməl bacarıqları icra edir. Şagirdlərə rəng 
həllini mükəmməl şəkildə yerinə yetirmək üçün müstəqil tapşırıqlar verə bilər. “Dizayn” mövzusunu 
keçəndən sonra müxtəlif konstruksiyaları icra etmək, düzəltmək kimi mühüm qabiliyyətlər şagirdlərdə 
təbiiləşdirilə bilər.

 

İLL 5. Rəng münasibətlərini özündə birləşdirən dairə

